


ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը 
    Որոշման նախագծի ընդունումը բխում է ՀՀ կառավարության 2021 թվականի նոյեմբերի 18-ի N 1902-Լ որոշման «Հայաստանի Հանրապետության կառավարության 2021-2026 թվականների գործունեության միջոցառումների» ծրագրի 37-րդ և 42-րդ կետերի դրույթներից, ինչպես նաև «YAN-IAN»  միջազգային մշակութային փառատոնը հավուր պատշաճի կազմակերպելու և փառատոնի շրջանակում իրականացվող ծրագրերն իրականացնելու անհրաժեշտությունից:
 2. Ընթացիկ իրավիճակը և խնդիրները
    Հայաստանում մշակութային տիրույթում նկատվում է ժամանակակից արվեստի և ստեղծարարության դերի աճ, սակայն բացակայում են այնպիսի հարթակներ, որոնք կարող են համադրել տարբեր արվեստի ճյուղերի ներկայացուցիչներին՝ երաժշտություն, կատարողական արվեստ, նոր մեդիա, գրաֆիկա, գաստրոնոմիա և այլն։ «YAN-IAN» փառատոնը ստեղծվում է որպես միջազգային բազմաժանր միջոցառում, որը միավորում է ինչպես տեղական, այնպես էլ միջազգային մասնակիցների՝ նպաստելով մշակութային նոր բովանդակության ձևավորմանը, ստեղծարար արդյունաբերության առաջխաղացմանը և մշակույթի ապակենտրոնացմանը։
3. Կարգավորման նպատակը և բնույթը
    ՀՀ կառավարության պահուստային ֆոնդից գումարի հատկացումը կնպաստի «YAN-IAN» միջազգային մշակութային փառատոնի պատշաճ և ամբողջական իրագործմանը:  
[bookmark: _GoBack]   Փառատոնի շրջանակներում նախատեսվում են մի շարք բազմաբովանդակ և հետաքրքիր միջոցառումներ, որոնց իրականացման համար անհրաժեշտ է լրացուցիչ գումարի հատկացում՝ 673,500.0 հազար դրամի չափով (ներառյալ ԱԱՀ): Այդ միջոցառումներն են՝ երաժշտական փառատոն, գաստրոֆեստ, տուրիզմ էքսպո, ցուցահանդեսներ, ժամանցային ծրագրեր, պանելային քննարկումներ, «Առողջ ապրելակերպ» միջոցառումներ, որոնք իրականացվելու են 2025 թվականի հուլիսի 29-ից օգոստոսի 5-ը: Նշված ժամկետները կրում են կողմնորոշիչ բնույթ:
    Նախագծի նպատակն է մշակութային կյանքի աշխուժացումը, հանրության լայն զանգվածների (ներառյալ խոցելի և թիրախային խմբերը) մասնակցության ընդգրկվածության ապահովումը միջոցառումներին, համաշխարհային աստղերի և մշակույթի ներկայացումը Հայաստանում, ինչպես նաև միջազգային ասպարեզում Հայաստանի ճանաչելիության բարձրացումը, հայ մշակույթի հանրահռչակումը և մշակութային զբոսաշրջության զարգացումը: 
    Փառատոնը բաց կլինի հանրության լայն շրջանակների համար և կմեկնարկի հանդիսավոր բացման արարողությամբ։
4.Նախագծի մշակման գործընթացում ներգրավված ինստիտուտները և անձինք
   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը
    Նախագծի իրականացումը կնպաստի ոչ միայն Հայաստանի ճանաչելիության և վարկանիշի բարձրացմանը, անվտանգ ու ժամանակակից երկրի դիրքավորմանը, մշակութային զբոսաշրջության շրջանակների ընդլայնմանը, այլև կարող է ապահովել երկրի տնտեսական աճը, բիզնես միջավայրի ձևավորման նոր հնարավորություններ ստեղծել: Այն կնպաստի նաև Հայաստանի մշակութային կյանքի աշխուժացմանը, նպաստավոր պայմաններ կստեղծի մշակույթի հասանելիության և մատչելիության համար՝ ժամանակակից արվեստին հաղորդակցվելու միջոցով: Ծրագրի շահառուներն են Հայաստանի երաժշտասեր և ժամանցասեր հանրությունը, Հայաստանում գտնվող և համերգներին մասնակցելու նպատակով  Հայաստան ժամանած զբասաշրջիկները: 
       Ծրագրի շահառուներն են լինելու նաև սոցիալական խոցելի խմբեր: Հայաստանը կընդգրկվի ժամանակակից միջազգային փառատոնային քարտեզում՝ ամրապնդելով իր դերը որպես մշակութային կենտրոն։ Կակտիվանա համագործակցությունը միջազգային արվեստի կենտրոնների հետ։ Տեղական արվեստագետները կստանան նոր համագործակցության հարթակներ: Տնտեսական առումով կակտիվանա տուրիզմը։   Կապահովվի մշակութային մասնակցության հասանելիությունը երիտասարդության և մարզերի ներկայացուցիչների համար։
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
     «YAN-IAN»  միջազգային մշակութային փառատոնի կազմակերպման համար Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում: Նախատեսվող 673,500.0 հազար դրամն առաջարկվում է հատկացնել ՀՀ կառավարության պահուստային ֆոնդից: 
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
7.1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
7.2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
   Որոշման նախագիծը համահունչ է Մշակույթի պահպանության, զարգացման և հանրահռչակման 2023-2027 թթ. ռազմավարության Մասնավոր նպատակ 4.1 (Մշակութային և արտաքին քաղաքականության համադրում և ներդաշնակեցնում) և 4.2 (Հայաստանի ճանաչելիության բարձրացում) կետերին, ինչպես նաև Հայաստանի Հանրապետության կառավարության 2021-2026 թվականների գործունեության միջոցառումների ծրագրի Մշակույթ բաժնի 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին:
9. Այլ տեղեկություններ.
Չկան:




